
RELACIÓN DE ASUNTOS TRATADOS NO PLENO EXTRAORDINARIO CELEBRADO 
O 14 DE OUTUBRO DE 2026.

Comisión de Facenda, Especial de Contas, Recursos Humanos e Avance Dixital 

1.- Aprobación inicial do expediente de modificación de créditos 5/2026 de aprobación 
polo Pleno. 

Comisión de Plans Provinciais e Asistencia a Municipios 

2.- Aprobación da modificación das Bases reguladoras do Plan provincial de cooperación 
ás obras e servizos de competencia municipal (Plan único de concellos) POS+2026 para 
engadir a base 15 para regular o POS+Adicional 4/2026 e os seus anexos 

Acta da sesión extraordinaria celebrada pola Excma. CORPORACIÓN PROVINCIAL o 14 
de outubro de 2026. 

No salón de sesións do Pazo provincial da Coruña, o día 14 de outubro de 2026, reúnese 
a Excma. Corporación provincial para celebrar sesión extraordinaria. 

Preside: don Valentín González Formoso, presidente da Corporación Provincial

Deputados/as 

Asistentes: 

Dona Sol Agra Tuñas BNG 
Don José Ramón Amado de la Fuente PP 
Don Evaristo Ben Otero PP 
Don Jorge Boado Presas PP 
Don José Manuel Caamaño López PP 
Don José Carlos Calvelo Martínez PP 
Dona Cristina Capelán Cancelo PSOE 
Don Juan Domingo de Deus Fonticoba PP 
Don Bernardo Fernández Piñeiro PSOE 
Dona Izaskun García Gorostizu PP 
Dona Rosa Ana García López PSOE 
Don Juan Carlos García Pose PP 
Dona Cristina García Rey BNG 
Don Ángel García Seoane AVV 
Dona María del Mar García Vidal PSOE 
Dona Natividad de Jesús González Rodríguez BNG 
Don José Manuel Lage Tuñas PSOE 
Don Antonio Leira Piñeiro PSOE 
Don Miguel Lorenzo Torres PP 
Dona Eudoxia María Neira Fernández PSOE 
Don Eduardo Antonio Pereiro Liñares PP 
Dona Diana Piñeiro Fernández PP 
Don José Ramón Rioboo Castro PSOE 
Don Ovidio Rodeiro Tato PP 
Dona Mónica Rodríguez Ordóñez PSOE 
Dona Susana María Sanjurjo Fraga PP 
Don Rubén Suárez Carballo PP 
Dona Avia Veira González BNG 

Excusados: 

Don Xosé Luis Penas Corral BNG 
Don Xosé Regueira Varela BNG

Actúa como secretario: don Miguel Iglesias Martínez, secretario xeral da Deputación 
Provincial da Coruña.

Está presente o interventor xeral, don José Manuel Pardellas Rivera. 

Aberto o acto ás 12:09 horas, tratáronse os seguintes asuntos:

Sr. Presidente

Empezamos. Primeiro punto da orde do día.

1.-  Aprobación  inicial  do  expediente  de  modificación  de  créditos  5/2026  de 
aprobación polo Pleno. 

INTERVENCIÓNS

Sr. Rioboo Castro

Moitas grazas, presidente. 

Traemos  a  aprobación  inicial  do  expediente  de  modificación  de  crédito,  de 
aprobación polo Pleno, cun importe de 102.990.654,99 €, financiados con remanente de 
Tesourería, que son 24.111.839,49 €, baixas noutras aplicacións, que son un montante de 
38.126.415,50 €, e maiores ingresos por importe de 38.126.415,50 €, que fan o montante 
de 102.990.654 €, cuxo contido vai distribuído da seguinte forma: 

Para o financiamento do POS, destinaranse 57 millóns de euros; 25 millóns para 
unha  maior  achega  provincial  ao  POS  deste  ano  2026  a  través  do  POS  adicional, 
destinado ao financiamento de gastos correntes dos concellos, da minoración da débeda 
dos  concellos  coa  Deputación,  e  tamén  para  a  realización  de  investimentos 
financeiramente sostibles. 

Trinta e dous millóns serán para a achega deste ano 2026, para o POS de 2027 
poder chegar ás cifras que se asemellen ás deste ano. Vinte e dous millóns irán para o 
POS 2027, dos que seis millóns se destinarán a investimentos financeiramente sostibles 
executados  e  contratados  polos  concellos;  dezaseis  millóns  destinaranse  a  gasto 
corrente ou a redución de débeda dos concellos coa Deputación; e dez millóns para a 
achega ao POS adicional 2027, cuxo obxectivo é a redución da débeda dos concellos 
coa Deputación Provincial da Coruña. 

Vinte  e  cinco  millóns  destes  cento  dous  mil  irán  para  o  desagregamento  por 
aplicacións  de  achega  provincial  ao  POS  adicional  do  2026,  na  súa  segunda  fase, 
destinado a investimentos financeiramente sustentables e dotado orzamentariamente no 
MC 2/2026. Tamén o POS adicional 2 ascendería a un total de 43.369.123,69 €, e a 
distribución  de  eixos da  primeira  fase  xa  se  realizou,  como  dicía,  no  MC  4/2026. 
Chegariamos  a  unha  cifra  histórica  na  achega  para  o  POS que  estaría  próxima  ou 
superaría os 190 millóns de euros. 

Cinco  millóns  irán  tamén  para  incrementar  a  dotación  para  investimentos  do 
máximo interese público, como son as estradas provinciais co Plan de vías provinciais e o 
Plan de conservación de vías provinciais. Este será un dos investimentos que, dende o 
Departamento de Intervención, se nos aconsellaba que só podería ser utilizado con esta 
finalidade de ser investido en vías provinciais. 

E logo teremos 1.796.000 € que se destinarán ao cofinanciamento de proxectos 
de  interese  público  que  han  desenvolver  os  concellos;  114.960  €  destinaranse  ao 

cofinanciamento  de  proxectos  de  interese  público  que  han  desenvolver  entidades 
públicas ou privadas; 500.000 € correspóndense co incremento de distintas aplicacións 
para o financiamento de programas de turismo e de educación; e, por último, 752.400 € 
para suplementar distintas aplicacións orzamentarias destinados ao pago das nóminas do 
persoal da Deputación Provincial da Coruña. 

E este é o detalle desta modificación de créditos, por ese importe de 102.990.654 
€,  que  xa  foi  informado  na  Comisión  Informativa  correspondente  e  ditaminado 
favorablemente. 

Moitas grazas. 

Sr. Presidente

Grazas. Procedemos á votación. 

VOTACIÓN

Votan a favor: 29 deputados/as (14 do PP, 10 do PSOE, 4 do BNG e 1 de 
Alternativa dos Veciños).

Votan en contra: ningún/ha deputado/a
Abstéñense: ningún/ha deputado/a

ACORDO

O Pleno, por unanimidade, acorda:

“Aprobar  inicialmente  o  expediente  de  modificación  de  crédito  núm.  5/2026  de 
competencia do Pleno que se tramita dentro do vixente orzamento xeral por un importe  
102.990.654,99 € que ofrece o seguinte resumo:

A) NECESIDADES E FONTES DE FINANCIAMENTO

A.1) Aumentos (necesidades de financiamento): A.2) Baixas (fontes de financiamento):

Créditos extraordinarios (CE): 300.000,00 Baixas por anulación (BA): 38.126.415,50

Suplementos de crédito (SC): 102.690.654,99
Maiores Ingresos: 40.752.400,00

Remanente de Tesourería: 24.111.839,49

Total aumentos: 102.990.654,99Total financiamento: 102.990.654,99

B) RESUMO POR CAPÍTULOS DE GASTOS E INGRESOS

B.1 Resumo por capítulos do Estado de Gastos B.2 Resumo por capítulos do Estado de Ingresos

Capítulo Altas Baixas Capítulo Altas

1 Gastos de 
persoal

752.400,00 0,00 1 Impostos directos 0,00

2 Gastos correntes 500.000,00 0,00 2 Impostos indirectos 0,00

3 Gastos 
financeiros

0,00 0,00 3 Taxas e outros ingresos 0,00

4 Trans. Correntes 58.156.132,81 300.000,00 4 Transferencias correntes 40.752.400,00

5 Fondo continx. e 
o. i.

0,00 0,00 5 Ingresos patrimoniais 0,00

6 Investimentos 
reais

5.884.000,00 884.000,00 6 Alleamento investimentos reais 0,00

7 Trans. de capital 37.698.122,18 36.942.415,50 7 Transferencias de capital 0,00

8 Activos 
financeiros

0,00 0,00 8 Act. Finan. (Reman. Tesourería) 24.111.839,49

9 Pasivos 
financeiros

0,00 0,00 9 Pasivos financeiros 0,00

TOTAL: 102.990.654,99 38.126.415,50 TOTAL: 64.864.239,49

2.- Dispor a exposición ao público polo prazo de quince (15) días hábiles, mediante a 
publicación  do  oportuno  anuncio  no  Boletín  Oficial  da  Provincia  para  os  efectos  de 
reclamacións, segundo o establecido no artigo 38 en relación cos artigos 20 e 22 do 
citado RD 500/90.

Se transcorrido o dito prazo non se formulasen reclamacións, o expediente considerarase 
aprobado definitivamente sen necesidade de adoptar un novo acordo. No caso de que se 
presentaran reclamacións, o pleno disporá do prazo dun mes para resolvelas.

3.-  O resumo por capítulos do devandito expediente publicarase no Boletín Oficial  da 
Provincia como requisito previo para a súa entrada en vigor, segundo o establecido no 
artigo 20.5 do citado Real decreto 500/90, do 20 de abril, e os artigos 169 e 177 do Texto 
refundido da lei reguladora das facendas locais, aprobado polo Real decreto lexislativo 
2/2004, do 5 de marzo.

Do expediente definitivamente aprobado remitirase copia á Consellería de Facenda e 
Administración Pública da Xunta de Galicia e á Delegación do Ministerio de Hacienda en 
cumprimento do disposto nos artigos 20.4 e 38.2 do Real decreto 500/1990, do 20 de 
abril, e os artigos 169.4 e 177.2 do Texto refundido da lei reguladora das facendas locais 
aprobado polo Real decreto lexislativo 2/2004, do 5 de marzo. 

4.-  Reiterar o compromiso provincial de orientar a xestión orzamentaria no marco das 
normas de estabilidade orzamentaria e sustentabilidade financeira.

5.- Se as obrigacións efectivamente recoñecidas ao finalizar o exercicio 2026 exceden do 
límite establecido na regra de gasto deberán levarse a cabo as actuacións descritas nos 
artigos  21  a  23  da  Lei  orgánica  de  estabilidade  orzamentaria  e  sustentabilidade 
financeira, nos prazos, condicións e polo procedemento establecido neles. 

6.- No que atinxe  á dotación económica prevista neste expediente de modificación de 
créditos para subvencións de concesión directa,  que non xera ningún dereito cara ós 
potenciais beneficiarios, resaltar que a xustificación da presenza de causas excepcionais 
e  de  interese  público  resulta  extemporánea  neste  intre,  segundo  mostra  a  práctica 
habitual  desta institución nas últimas décadas; deixando tamén constancia de que en 
ningún caso se dará tramite a expediente algún que incumpra as prescricións legais, 

recordando neste senso ás unidades xestoras, e ós órganos de ditame e resolutorios do 
procedemento,  que en  ningún caso  se  asignará  recurso  algún a  través  de  convenio 
administrativo  que non incorpore  a  debida xustificación da excepcionalidade,  interese 
público, que non permitan a aplicación dos principios de concorrencia, igualdade e non 
discriminación,  tal  e  como informa a Intervención Xeral,  que reitera a necesidade de 
facelo na tramitación administrativa posterior do expediente, e, en todo caso, previamente 
á firma do convenio de achega provincial á obra ou á actividade de que se trate.

A maior abundamento, é de salientar a posibilidade de asignación de fondos provinciais 
con  carácter  excepcional,  tal  e  como  sinala  o  Informe  de  Asesoría  Xurídica  desta 
institución  (nº  45/2018,  sobre  "Cuestións  relativas  ó  procedemento  de  concesión  de 
subvencións  nominativas",  de  23  de  marzo),  cando  se  xustifique  no  expediente 
administrativo a tramitar; debendo resaltar neste senso a asignación a todos e cada un 
dos Concellos da provincia do maior Plan de Obras e Servizos de todo o estado.

7.- Informar periodicamente ao Pleno sobre a execución orzamentaria dos ingresos e 
gastos previstos e formular, cando proceda, as propostas correspondentes que aseguren 
en  todo  momento  o  cumprimento  das  normas  de  estabilidade  orzamentaria  e 
sustentabilidade  financeira,  á  vista  dos  informes  preceptivos  previstos  na  normativa 
vixente.”

2.-  Aprobación  da  modificación  das  Bases  reguladoras  do  Plan  provincial  de 
cooperación  ás  obras  e  servizos  de  competencia  municipal  (Plan  único  de 
concellos) POS+2026 para engadir a base 15 para regular o POS+Adicional 4/2026 e 
os seus anexos 

VOTACIÓN

Votan a favor: 29 deputados/as (14 do PP, 10 do PSOE, 4 do BNG e 1 de 
Alternativa dos Veciños).

Votan en contra: ningún/ha deputado/a
Abstéñense: ningún/ha deputado/a

ACORDO

O Pleno, por unanimidade, acorda:

“Logo de ver as Bases reguladoras do Plan provincial de cooperación ás obras e servizos 
de competencia municipal (Plan único de concellos) POS+2026, aprobadas polo Pleno 
desta deputación na sesión que tivo lugar  o  o 28 de novembro de 2025,  cuxo texto 
íntegro foi publicado no Boletín Oficial da Provincia (BOP) número 231 do 2 de decembro 
de  2025,  e  que  inclúen  a  regulación  do  POS+2026,  do  POS+Adicional  1/2026  para 
gastos  sociais  extraordinarios  do  exercicio  2026  e  do  POS+Adicional  3/2026  para 
redución de débeda coa deputación ou de gasto corrente, asi como unha previsión do 
POS+Adicional 2/2026

Logo  de  ver  o  Expediente  de  modificación  de  créditos  5/2026,  que  se  somete  á 
aprobación polo pleno desta deputación na mesma que esta modificación das bases, no 
que se consigna a cantidade de 25.000.000,00 € para o financiamento do POS+Adicional 
4/2026 

Visto  o  texto  da  base  15  e  os  Anexos  XXVII  e  XXVIII  redactados  para  regular  o 
POS+Adicional 4/2026 

1.- Aprobar a  modificación das Bases reguladoras do Plan provincial de cooperación ás 
obras e servizos de competencia municipal (Plan único de concellos) POS+2026, para 
engadir a base 15 e os anexos XXVII e XXVIII para regular o POS+Adicional 4/2026, 
destinado ao financiamento dunha maior achega provincial ao POS+2026 a través do 
POS+ADICIONAL  4/2026,  destinado  ao  financiamento  dos  gastos  correntes  dos 
concellos,  da minoración da débeda dos concellos coa deputación pola utilización de 
préstamo provincial  ou  para  a  realización de investimentos financeiramente sostibles, 
cuxo texto figura como Anexo a este acordo.

A aprobación definitiva desta modificación das Bases queda condicionada á entrada en 
vigor  do  expediente  de  modificación  de  créditos  5/2026, no  que  se  consigna  crédito 
adecuado  e  suficiente  nas  partidas  0430/4592/46201  e  0430/4592/76201  para  o 
financiamento do POS+Adicional 4/2026.

Posteriormente,  para  a  aprobación  da  segunda  fase  do  Plan  na  que  se  incluían 
investimentos  financeiramente  sostibles  e  a  redución  da  débeda  do  concello  coa 
deputación, deberá aprobarse un novo expediente de modificación de créditos para que a 
consignación  da  achega  provincial  figure  nos  programas  do  capítulo  VII  que 
correspondan aos tipos de investimentos financeiramente sostibles que se incluían, ou no 
capítulo IV cando se aplique á redución da débeda.

2.-  Dispor  a  exposición  pública  deste  expediente  e  do  texto  completo  das  Bases 
modificadas mediante a inserción dun anuncio no Boletín Oficial da Provincia para os 
efectos  de  que  durante  o  prazo  de  10  días  poidan  presentarse  as  alegacións  ou 
reclamacións que se consideren oportunas.

3.-  Remitir  o  expediente  a  informe  da  Subdelegación  do  Goberno  en  Galicia  e  da 
Comisión  Provincial  de  Colaboración  do  Estado  coas  Corporacións  Locais,  para  os 
efectos previstos no artigo 32 do Real decreto lexislativo 781/1986, do 18 de abril, polo 
que se aproba o texto refundido das disposicións legais vixentes en materia de réxime 
local. 

4.- Remitir o expediente á Xunta de Galicia e á Comisión Galega de Cooperación Local 
para os efectos da coordinación prevista na Lei 5/1997 de 22 de xullo, de Administración 
Local de Galicia.

5.- Unha vez transcorrido o indicado prazo de 10 días de exposición pública e remisión a 
informe, sen que se presentasen reclamacións ou alegacións, poderán proseguirse as 
actuacións.”

Non tendo máis asuntos que tratar, a presidencia dá por rematada a sesión ás 12:14 
horas. 

